
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

Annotatsiya. Ushbu tezisda global iqlim o‘zgarishi, cho‘llanish va suv resurslari tanqisligi kuchayib 
borayotgan sharoitda O‘zbekiston Respublikasi o‘rmon fondi imkoniyatlaridan oqilona foydalanish hamda 
mintaqaviy ekologik barqarorlikni ta’minlashda parlament nazoratini takomillashtirish masalalari kompleks tahlil 
qilingan. Tadqiqotda arid va yarim arid hududlarda ihota o‘rmonlarini barpo etish, o‘rmon bioxilma-xilligini tiklash 
hamda iqlim o‘zgarishiga moslashishning ilmiy-amaliy va agrotexnologik yechimlari davlat ekologik siyosati 
hamda «Yashil makon» umummilliy loyihasi bilan uzviy bog‘liqlikda o‘rganilgan.

Shuningdek, O‘zbekiston Respublikasining «O‘rmon to‘g‘risida»gi Qonuni [2], yangi tahrirdagi O‘zbekiston 
Respublikasi Konstitutsiyasining ekologik huquqlarga oid normalari [8] hamda BMTning Barqaror rivojlanish 
maqsadlari doirasidagi 13- va 15-maqsadlar ijrosini ta’minlashda Oliy Majlis Qonunchilik palatasining huquqiy 
va institutsional rolini kuchaytirishga qaratilgan ilmiy-amaliy takliflar ishlab chiqilgan. Tadqiqot natijalari o‘rmon 
fondi yerlaridan oqilona foydalanish, yashil hududlarni kengaytirish, ekologik qonunchilikni takomillashtirish 
hamda parlament nazorati samaradorligini oshirishga xizmat qiladi.

Kalit so‘zlar: o‘rmon fondi, ekologik barqarorlik, iqlim o‘zgarishi, parlament nazorati, ihota o‘rmonlari, 
arid zonalar, «Yashil makon» umummilliy loyihasi, ekologik qonunchilik, Barqaror rivojlanish maqsadlari, 
agrotexnologiya.

Abstract. This thesis provides a comprehensive analysis of the rational use of the forest fund potential of 
the Republic of Uzbekistan and the improvement of parliamentary oversight in ensuring regional environmental 
stability amid the intensification of global climate change, desertification, and water scarcity. The study examines 
scientific, practical, and agrotechnological solutions for establishing protective forest plantations in arid and 
semi-arid areas, restoring forest biodiversity, and adapting to climate change in close connection with national 
environmental policy and the nationwide “Yashil Makon” project.

The thesis also develops scientific and practical proposals aimed at strengthening the legal and institutional 
role of the Legislative Chamber of the Oliy Majlis in ensuring the implementation of the Law of the Republic 
of Uzbekistan “On Forests” [2], the environmental provisions of the revised Constitution of the Republic of 
Uzbekistan [8], and Goals 13 and 15 of the United Nations Sustainable Development Goals. The findings 
may contribute to the rational use of forest fund lands, the expansion of green areas, the improvement of 
environmental legislation, and the enhancement of parliamentary oversight effectiveness.

Keywords: forest fund, environmental stability, climate change, parliamentary oversight, protective forest 
plantations, arid zones, “Yashil Makon” nationwide project, environmental legislation, Sustainable Development 
Goals, agrotechnology.

Аннотация. В тезисе комплексно проанализированы вопросы рационального использования 
потенциала лесного фонда Республики Узбекистан и совершенствования парламентского контроля 
в обеспечении региональной экологической стабильности в условиях усиления глобального изме-
нения климата, опустынивания и дефицита водных ресурсов. В исследовании научно-практические и 
агротехнологические решения по созданию защитных лесных насаждений в аридных и полуаридных 
районах, восстановлению лесного биоразнообразия и адаптации к изменению климата рассмотрены 
во взаимосвязи с государственной экологической политикой и общенациональным проектом «Яшил 
макон».

Кроме того, разработаны научно-практические предложения, направленные на усиление 
правовой и институциональной роли Законодательной палаты Олий Мажлиса в обеспечении 
реализации Закона Республики Узбекистан «О лесе» [2], экологических норм Конституции Республики 
Узбекистан в новой редакции [8], а также целей 13 и 15 в рамках Целей устойчивого развития ООН. 
Результаты исследования могут способствовать рациональному использованию земель лесного 
фонда, расширению озеленённых территорий, совершенствованию экологического законодательства 
и повышению эффективности парламентского контроля.

Ключевые слова: лесной фонд, экологическая стабильность, изменение климата, парламентский 
контроль, защитные лесные насаждения, аридные зоны, общенациональный проект «Яшил макон», 
экологическое законодательство, Цели устойчивого развития, агротехнологии.

K I R I S H
Bugungi kunda global iqlim o‘zgarishi, haroratning anomal oshishi, suv resurslari tanqisligi hamda cho‘llanish 

jarayonlarining jadallashuvi Markaziy Osiyo mintaqasining ekologik va iqtisodiy rivojlanishiga ta’sir ko‘rsatuvchi 
muhim muammolardan biriga aylanmoqda. Birlashgan Millatlar Tashkilotining Iqlim o‘zgarishi to‘g‘risidagi 
hadli konvensiyasi (UNFCCC) doirasidagi xalqaro majburiyatlar hamda O‘zbekiston Respublikasi tomonidan 
ratifikatsiya qilingan Parij bitimi [11], shuningdek, BMT Barqaror rivojlanish maqsadlarining 13-maqsadi — «Iqlim 
o‘zgarishiga qarshi kurash» va 15-maqsadi — «Quruqlik ekotizimlarini asrash va barqaror boshqarish» bo‘yicha 
milliy vazifalar [10] har bir davlatdan iqlim o‘zgarishiga moslashish va uning salbiy oqibatlarini yumshatishga 
qaratilgan samarali strategik chora-tadbirlarni amalga oshirishni talab etadi.

O‘zbekiston Respublikasi umumiy yer maydonining 80 foizdan ortig‘i arid va yarim arid, ya’ni cho‘l hamda 
yarim cho‘l zonalaridan iborat bo‘lib, mintaqaviy ekologik barqarorlikni saqlashda o‘rmon ekotizimlari muhim 
ahamiyatga ega. 2024-yilda e’lon qilingan rasmiy ma’lumotlarga ko‘ra, respublika o‘rmon fondi yerlarining 
umumiy maydoni 11,9 million gektarni, ya’ni mamlakat umumiy yer maydonining 26,4 foizini tashkil etgan. 
Shundan o‘rmon bilan qoplangan yerlar 3,5 million gektar yoki respublika umumiy yer maydonining 7,7 foiziga 
teng bo‘lgan [1].

Bu holat tabiatda uglerod zaxirasini ushlab turish, shamol hamda suv eroziyasining oldini olish uchun 
o‘rmon fondi imkoniyatlaridan yanada samarali va ilmiy agrotexnologiyalar asosida foydalanishni taqozo 
etmoqda.

O‘zbekistonda ekologik xavfsizlikni ta’minlash va yashil taraqqiyotni rivojlantirishga qaratilgan huquqiy 
hamda institutsional chora-tadbirlar amalga oshirilmoqda. Xususan:

— Yangi tahrirdagi O‘zbekiston Respublikasi Konstitutsiyasining 49-moddasida har kim qulay atrof-
muhitga, uning holati haqidagi ishonchli axborotga ega bo‘lish huquqiga egaligi hamda davlat atrof-muhitni 
yaxshilash, tiklash va muhofaza qilish bo‘yicha chora-tadbirlarni amalga oshirishi mustahkamlab qo‘yilgan [8].

— O‘zbekiston Respublikasining «O‘rmon to‘g‘risida»gi Qonuni o‘rmonlarni muhofaza qilish, qayta tiklash 
va ulardan oqilona foydalanishning huquqiy asoslarini belgilaydi [2].

— «Yashil makon» umummilliy loyihasining tashkiliy-huquqiy mexanizmlari O‘zbekiston Respublikasi 
Prezidentining 2021-yil 30-dekabrdagi PF-46-son Farmoni bilan belgilangan [3]. Loyiha doirasida 2024-yilda 
respublika bo‘yicha 224 million tup, jumladan, bahorgi mavsumda 138 million va kuzgi mavsumda 86 million tup 
daraxt va buta ko‘chatlari ekilgan [7].

Ushbu chora-tadbirlarni amalga oshirishda Oliy Majlis Qonunchilik palatasining Ekologiya va atrof-muhitni 
muhofaza qilish masalalari qo‘mitasi hamda siyosiy partiyalar fraksiyalari alohida o‘rin tutadi. Parlament 
eshituvi, parlament va deputatlik so‘rovlari, shuningdek, nazorat-tahlil faoliyati davlat ekologik dasturlari 
hamda o‘rmonlarni muhofaza qilishga oid normativ-huquqiy hujjatlar ijrosi ustidan parlament nazoratini amalga 
oshirishning muhim institutsional vositalari hisoblanadi [9].

Ushbu ilmiy-amaliy tadqiqotning asosiy maqsadi — arid va yarim arid sharoitlarda o‘rmon fondi 
imkoniyatlaridan foydalanishning ilmiy-agrotexnologik yechimlarini asoslash hamda ushbu jarayonlarni 
O‘zbekistonda amalga oshirilayotgan ekologik siyosat, milliy qonunchilik va parlament nazorati mexanizmlari 
bilan uzviy bog‘lagan holda mintaqaviy ekologik barqarorlikni ta’minlash bo‘yicha takliflar ishlab chiqishdan 
iborat.

Ushbu maqsadga erishish uchun quyidagi vazifalar belgilab olindi:
1. O‘rmon fondi yerlarining hozirgi ekologik holati va ularning mintaqaning iqlim o‘zgarishiga moslashuvidagi 

rolini ilmiy jihatdan tahlil qilish;
2. Arid zonalarda ihota o‘rmonlarini barpo etish va bioxilma-xillikni tiklashning ilg‘or agrotexnologik 

imkoniyatlarini umumlashtirish;

3. «Yashil makon» umummilliy loyihasi va BRM maqsadlari ijrosida parlament nazorati hamda ekologik 
qonunchilikni yanada rivojlantirishning amaliy mexanizmlarini asoslash.

Ushbu tadqiqotning metodologik asosini ekologik-fitomeliorativ, qiyosiy-huquqiy hamda tizimli-institutsional 
tahlil usullari tashkil etadi. Arid va yarim arid zonalarda o‘rmon fondi imkoniyatlaridan foydalanish hamda 
parlament nazorati samaradorligini baholashda quyidagi usul va materiallardan foydalanildi:

1. Fitomeliorativ va ekologik monitoring uslubi: O‘zbekistonning arid va cho‘l mintaqalarida, 
jumladan, Qizilqum, Orolbo‘yi va cho‘l-dasht zonalarida iqlim o‘zgarishi hamda qurg‘oqchilikka chidamli 
daraxt va buta turlari — Haloxylon persicum, Salsola richteri, Calligonum aphyllum, Tamarix, Pinus eldarica 
va boshqalarning ekologik va dendrologik xususiyatlari o‘rganildi. Mazkur turlarning bioxilma-xillikni tiklash, 
tuproqni mustahkamlash hamda cho‘llanish jarayonlarini sekinlashtirishdagi ahamiyati o‘rmonchilikka oid ilmiy 
va uslubiy manbalar asosida umumlashtirildi [4; 5].

2. Normativ-huquqiy va qiyosiy tahlil uslubi: O‘zbekiston Respublikasining «O‘rmon to‘g‘risida»gi Qonuni, 
Yer kodeksi, «Yashil makon» umummilliy loyihasini amalga oshirishga oid normativ-huquqiy hujjatlar, o‘rmon 
xo‘jaligi tizimini 2030-yilgacha rivojlantirish konsepsiyasi hamda BMT Barqaror rivojlanish maqsadlarining 13- va 
15-maqsadlariga oid milliy vazifalarning huquqiy va amaliy ijrosi qiyosiy-huquqiy jihatdan tahlil qilindi [2; 3; 6; 10].

3. Institutsional tahlil va monitoring usuli: Oliy Majlis Qonunchilik palatasidagi O‘zbekiston Ekologik 
partiyasi fraksiyasi hamda Ekologiya va atrof-muhitni muhofaza qilish masalalari qo‘mitasining ekologik 
dasturlar va o‘rmon fondini muhofaza qilish bo‘yicha nazorat-tahlil faoliyati o‘rganildi. Tadqiqot materiallari 
sifatida O‘zbekiston Respublikasi Ekologiya va iqlim o‘zgarishi milliy qo‘mitasi hamda uning huzuridagi O‘rmon 
agentligining rasmiy statistik ma’lumotlari, shuningdek, BMTning Oziq-ovqat va qishloq xo‘jaligi tashkilotining 
o‘rmonchilikka oid hisobotlaridan foydalanildi.

T A H L I L  V A  N A T I J A L A R
O‘tkazilgan ilmiy-agrotexnologik va normativ-huquqiy tahlillar mintaqaviy ekologik barqarorlikni ta’minlashda 

o‘rmonchilik agrotexnologiyalarining samaradorligi hamda ularni huquqiy va institutsional jihatdan qo‘llab-
quvvatlash o‘rtasida uzviy bog‘liqlik mavjudligini ko‘rsatdi.

1.O‘rmon fondi agrotexnologiyalarining ekologik hamda iqtisodiy samaradorligi
• Eroziyaga qarshi va mikroiqlim samaradorligi: arid va yarim arid sharoitlarda o‘rmonlar hamda ihota 

daraxtzorlari shamol tezligini pasaytirish, tuproq namligini saqlash va shamol eroziyasining oldini olishda 
muhim ahamiyatga ega. Ihota daraxtzorlari qishloq xo‘jaligi ekinlari uchun qulay mikroiqlim yaratib, tuproqning 
suv va fizik xususiyatlarini yaxshilashga xizmat qiladi [4; 5].

• Fitomeliorativ va uglerodni biriktirish samaradorligi: cho‘l va arid zonalarda saksovul, qandim va boshqa 
cho‘l o‘simliklaridan iborat o‘rmonzorlar qum ko‘chishini kamaytirish, tuproq yuzasini mustahkamlash hamda 
atmosferadagi uglerodni o‘simlik biomassasi va tuproqda biriktirishga xizmat qiladi [5; 12].

• Orolbo‘yi mintaqasidagi ijobiy natijalar: Orol dengizining qurigan tubida saksovul va boshqa cho‘l 
o‘simliklaridan iborat yashil qoplamalarni barpo etish bo‘yicha keng ko‘lamli o‘rmon-meliorativ tadbirlar amalga 
oshirilmoqda. Mazkur ishlar sho‘rlangan tuproq yuzasini mustahkamlash, tuz va chang zarrachalarining 
atmosferaga ko‘tarilishini kamaytirish hamda hududning ekologik holatini yaxshilashga xizmat qilmoqda [1; 13].
 
1-jadval
Oʻrmon fondi turlari va ularning ekologik-iqtisodiy samaradorlik koʻrsatkichlari1

T/r Oʻrmon fondi va 
oʻsimlik turi

Asosiy tarqalgan 
mintaqasi

Ekologik samaradorlik 
koʻrsatkichi

Iqtisodiy va agrotexnologik 
taʼsiri

1

Choʻl oʻrmonlari 
(Haloxylon, 

Calligonum, Salsola)

Qizilqum, Orolboʻyi va 
choʻl zonalari

Yiliga 1,2–1,8 t/ga qum 
koʻchishini toʻxtatadi

Deflyatsiya (shamol yuvilishi)
ni kamaytiradi, tuproqni 

mustahkamlaydi

2

Ixota daraxtzorlari 
(Populus, Salix, Morus)

Sugʻoriladigan ekin 
maydonlari atrofi

Shamol tezligini 
35–50% ga pasaytiradi

Tuproq namligini saqlaydi, 
hosildorlikni 10–14% oshiradi

3

Togʻ va togʻoldi 
oʻrmonlari (Juniperus, 
Juglans, Amygdalus)

Togʻ va togʻoldi hududlari Suv va sel eroziyasining 
oldini oladi

Yer osti suv manbalarini 
toʻldiradi, yer koʻchishini 

toʻxtatadi

1	  Manba: muallif ishlanmasi.

2. «Yashil makon» umummilliy loyihasining ilmiy va amaliy ko‘rsatkichlari
• «Yashil makon» umummilliy loyihasi doirasida 2024-yilda respublika bo‘yicha jami 224 million tup, 

jumladan, bahorgi mavsumda 138 million va kuzgi mavsumda 86 million tup daraxt va buta ko‘chatlari 
ekilgan [7].

• Yangi barpo etilayotgan yashil hududlarda tomchilatib sug‘orish va boshqa suv tejovchi texnologiyalarni 
joriy etish nihollarni parvarishlash samaradorligini oshirish, suv sarfini kamaytirish hamda qurg‘oqchil sharoitda 
ko‘chatlarning yashovchanligini ta’minlashning muhim omillaridan biri hisoblanadi [3; 6].

3. Ekologik qonunchilik va parlament nazoratining institutsional ko‘rsatkichlari
• O‘zbekiston Respublikasi Konstitutsiyasining 49-moddasi, «O‘rmon to‘g‘risida»gi va «Parlament nazorati 

to‘g‘risida»gi qonunlar asosida davlat ekologik dasturlari hamda o‘rmon fondini muhofaza qilishga oid normativ-
huquqiy hujjatlar ijrosi ustidan parlament nazoratini amalga oshirishning huquqiy asoslari shakllantirilgan [2; 8; 
9].

• O‘rmon fondi yerlaridan foydalanish monitoringida zamonaviy GIS (geoinformatsion) platformalari va 
sun’iy yo‘ldosh orqali masofadan zondlash texnologiyalari joriy etilib, yashil hududlarning doimiy raqamli hisobi 
va hisobdorligi ta’minlandi.

X U L O S A  V A  T A K L I F L A R
Tadqiqot natijalari O‘zbekistonda cho‘llanishga qarshi kurashish va ekologik barqarorlikni mustahkamlashda 

o‘rmon-meliorativ tadbirlar muhim ahamiyatga ega ekanini ko‘rsatadi. Xususan, Orolbo‘yi va Qizilqum hududlarida 
barpo etilayotgan yashil qoplamalar hudud mikroiqlimini barqarorlashtirish hamda tuproq unumdorligini 
saqlashga xizmat qiluvchi muhim omillardan biri hisoblanadi. Biroq global iqlim o‘zgarishi tezlashayotgan va 
suv resurslari taqchilligi ortib borayotgan sharoitda faqat agrotexnologik chora-tadbirlarning o‘zi yetarli emas.

Ushbu jarayonda davlat ekologik dasturlarining ijrosi ustidan samarali parlament nazoratini o‘rnatish 
mexanizmlari muhim ahamiyatga ega. Oliy Majlis Qonunchilik palatasi va mahalliy Kengashlar tomonidan 
o‘tkazilayotgan nazorat-tahlil tadbirlari — o‘rmon fondi yerlaridan maqsadli foydalanish, mablag‘larning 
to‘g‘ri yo‘naltirilishi, suv tejovchi texnologiyalarni joriy etish va ekilgan ko‘chatlarning parvarishi ustidan tizimli 
hisobdorlikni ta’minlashda muhim institutsional vositalardan biri hisoblanadi.

Yuqoridagi tahlil va o‘rganishlarga asoslanib, sohani yanada takomillashtirish bo‘yicha quyidagi ilmiy-
amaliy hamda huquqiy takliflar ilgari suriladi:

1. Agrotexnologik yo‘nalishda: o‘rmon xo‘jaliklarida qurg‘oqchilikka va sho‘rga chidamli endemik 
o‘simlik turlari (saksovul, qandim, cherkez kabi) urug‘chiligini va ko‘chat yetishtirishni sanoat usulida 
kengaytirish lozim. Yangi o‘rmonzorlarni barpo etishda yopiq ildiz tizimiga ega konteynerli ko‘chatlarni 
yetishtirish texnologiyalarini keng joriy etish orqali ko‘chatlarning tutib ketish darajasini oshirish va suv sarfini 
kamaytirish zarur.

2. Raqamlashtirish va doimiy monitoring yo‘nalishida: o‘rmon fondi va «Yashil makon» umummilliy 
loyihasi doirasida ekilgan daraxtlarni monitoring qilishda GIS (geoinformatsion tizimlar) va sun’iy yo‘ldosh 
ma’lumotlari yordamida yagona raqamli pasportlashtirish tizimini to‘liq ishga tushirish kerak. Ushbu milliy 
bazani Oliy Majlisning tegishli qo‘mitalari hamda jamoatchilik uchun ochiq bo‘lgan monitoring platformasiga 
integratsiya qilish taklif etiladi.

3. Huquqiy va institutsional yo‘nalishda: o‘rmon fondini muhofaza qilish, kengaytirish va undan oqilona 
foydalanishda jamoatchilik hamda deputatlik nazoratini kuchaytirish maqsadida xalq deputatlari mahalliy 
Kengashlari huzurida «Ekologiya va o‘rmon nazorati» maslahat komissiyalarini tashkil etish hamda ularning 
vazifalari va vakolatlarini normativ-huquqiy hujjatlarda aniq belgilash taklif etiladi.

